
రాజయ్య - పానకాలూ! డిక్షనరీ అమ్ముతున్నాను కొంటావాయేమిటి?  

పా - ఎవరిది?

రా - నాదే.

పా - సరేలే. చేసిందెవరూ? 

రా - బ్రౌను. 

పా - గొప్పదే. ఎంచేత అమ్ముతున్నావ్? 

రా - ఏమాట తీసిచూసినా నా వర్ణక్రమం ఒక్కచోటా కనపట్టంలేదు. 

రా - అసలతను దొర గనక నా వర్ణక్రమం కనబడి ఏడుస్తుందా ఏమిటి!  

పా - నాకూవద్దు.

భొట్లు - ఏమోయ్ యాజు! చమత్కారంగా మాట్లాడినా కొందరు నవ్వరేం! 

యా - నువ్వు మాట్టాడినప్పుడేనా? 

భొ - మరే, 

యా - అల్లాటప్పుడు నువ్వు వాళ్ళసమక్షమందే ఉంటావు గనక చంకలిగిల్లేనా పెట్టు, అరికాళ్ళేనా గోకు. కడుపుబ్బిపోతారు.

జడ్జీగారి ఎదట,

1వ ప్లీడరు - అవతలపార్టీ వకీలు బలే కుట్రమనిషీనూ, ఉపద్రవమైన లుచ్ఛానండి. లేకపోతేనా? 

2వ ప్లీడరు - అవతల నాసోదరుడు ఫక్తు కోతలరాయడూనూ వొఠ్ఠి భటాచోరూనండి.
లేకపోతేనా! 

జడ్జీ - సరే! ఇక్కడ వాదించవలసినది మీమాంసలేకాని సిద్ధాంతాలుకాదని జ్ఞాపకం ఉంచుగోండి.

ఒక కంపెనీ ఏజంటు, తను రైలు ప్రయణీకులకి అమ్మతెచ్చిన ఒక ఔషధం ప్రకటనకోసం కొనియాడుతూ లెక్చరుపూర్వకంగ, 

ఏ - (ఒకడబ్బీ చూపిస్తూ) అయ్యా! ఇది రోజుకు నాలుగు వేలు ఖర్చు, కురుపులకు ఇది వజ్రాయుధము. ఇది రాసినచో, కురుపులు పూటలో వింతగా తుప్పురాలినట్టు రాలిపోవును. దీని పేరు 'వింత'. డబ్బీ ఒక పావలా, ఒక డబ్బీకొనువారు వెంటనే పది కొందురు. 

రైల్లో ఒకరు - దీనివల్ల కురుపులు ఎక్కువవ్వుగదా! కొంపతవ్వి.  

ఒకరైల్లో సెకండుక్లాసు పెట్టెలో రెండుసీట్లు కాళీగా ఉన్నప్పుడు రంగారావుగారు ఎక్కి ఒకదాన్లో సామానుపెట్టి రొండోదాన్లోకి తను, సర్దుకుంటూండగానే అందులోకి ముచ్చటకోసం పెద్దటిక్కట్టు కొనుక్కున్న రాజన్న ప్రవేశించి పగలైనాసరే మరతిప్పి లైట్లువెయ్యగా.  


రం - ఇందులో ఖాళీలేదండి.

భమిడిపాటి కామేశ్వరరావు రచనలు - 1

		 ఈ పేజీలో చివరి మార్పు 21 జూన్ 2020న 00:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

